· Մշակութային կրթության նախագծեր և միջոցառումներ
Անվանակարգում իրականացվող դրամաշնորհային ծրագրերի մրցույթը նպատակն է ամրապնդել կրթության և մշակույթի փոխադարձ կապը, ապահովել հասարակության ստեղծագործական ներուժի վերարտադրման և զարգացման, ինչպես նաև կրթական տարբեր մակարդակների միջև շարունակականությունը, պահպանել ու զարգացնել արվեստի և մշակույթի բնագավառներում Հայաստանում ձևավորված գեղարվեստական կրթության ավանդույթները՝ համապատասխանեցնելով նոր տնտեսական հարաբերություններին, ժամանակակից պահանջներին և միջազգային կրթական չափորոշիչներին, բացահայտել տաղանդավոր երեխաներին ու պատանիներին, ապահովել պայմաններ նրանց կրթության և ստեղծագործական ունակությունների զարգացման ու ինքնադրսևորման համար, խթանել հաղորդակցումը մանուկների և պատանիների ազգային և համաշխարհային մշակութային արժեքներին, ժողովրդական արվեստի լավագույն նմուշներին, դասական և ժամանակակից արվեստին:
Անվանակարգի մրցույթի մասնակցության չափորոշիչներն են.
· Համապատասխանությունը հայտարարված անվանակարգին

· Երեխաների և պատանիների գեղարվեստական կրթության և գեղագիտական դաստիարակության բնագավառում անհատի բազմակողմանի ու մտավոր ներուժի զարգացումը 
· Ստեղծագործական նախագծերի և միջոցառումների մանկապատանեկան ուղղվածությունը
· Մշակութային կրթության և կատարողական արվեստի ոլորտում բնականոն սերնդափոխության հիմքերի ձևավորումը
· Գեղարվեստական կրթություն իրականացնող ուսումնական հաստատություններում դասավանդող մանկավարժների, սովորող շնորհալի սովորողների ներգրավածությունը միջոցառումներին
· Նոր ծրագրերի և մեթոդների կիրառմամբ՝ մշակութային շուկայի արդի պահանջներին համապատասխանությունը
· Ոլորտի դերակատարության բարձրացման ուղղվածությունը
· Ներառականության բաղարդրիչի առկայությունը
· Ուսումնամեթոդական բաղարդրիչի առկայությունը
· Մասնավոր հատվածի հետ համագործակցության առկայությունը
· Համաֆինանսավորման առկայությունը 
Հետադարձ կապ

Հայտաձևի լրացման, փաստաթղթերի հավաքման և որևէ այլ խնդրի հետ կապված հարցերի դեպքում դիմել հետևյալ կապի միջոցներով.

